
 

 

Informacija za roditelje  

Prelazak iz razreda dobrodošlice u srednju školu  
u 7. razredu 
 

Dragi roditelji, 

u Berlinu većina djece nakon završetka osnovne škole, sa otprilike dvanaest godina ili nakon  
6. razreda, prelazi u srednju školu u 7. razred. To može biti integrirana srednja škola, zajednička 
škola ili gimnazija. 

Vaše dijete trenutno pohađa razred dobrodošlice u osnovnoj ili srednjoj školi i s obzirom na 
odgovarajuću starosnu dob i dovoljno poznavanje njemačkog jezika za praćenje redovne 
nastave, sada treba preći u 7. razred redovne nastave. 

 

Sta treba da uradite?  

Informirajte se o vrstama škola 
(integrirana srednja 
škola/gimnazija/zajednička škola). U 
tome vam može pomoći brošura „Gdje ići 
nakon osnovne škole?“, koja je dostupna 
na mnogim jezicima. 

Ako trenutni nivo znanja njemačkog jezika 
vašeg djeteta odgovara nivou A2/B1, 
preporučuje se upis u integriranu srednju 
školu ili zajedničku školu.  

Ako vašem djetetu učenje ide lako i ako je 
stečeni nivo znanja njemačkog jezika u 
svim dijelovima jezične kompetencije već 
na nivou B1 prema zajedničkom 
evropskom referentnom okviru za jezike 
(ZEROJ), možete razmotriti i prijavu u 
gimnaziju. 

 

Brošura o prijelazu 
„Gdje ići nakon osnovne škole?“  
na različitim jezicima

Važno je znati:  

• Diploma o maturi se može steći u svim 
vrstama škola, a ne samo u gimnaziji. 
Također, u višim razredima je moguć 
prelazak između različitih vrsta škola.  

• Posavjetujte se s razrednikom/razred-
nicom, a po potrebi i sa socijalnim 
radnicima škole koju pohađa vaše 
dijete.  

• Ako želite da vaše dijete upiše 
gimnaziju, ono mora proći procjenu 
sposobnosti (probnu nastavu). Za to će 
vaše dijete dobiti olakšicu zbog jezičkih 
poteškoća u vidu produženog vremena 
za rješavanje zadataka (25 % duže) i 
mogućnost korištenja dvojezičnog 
rječnika. Rječnik trebate sami 
obezbijediti i dati ga svom djetetu.

Vremenski raspored: 
 

Do početka januara Nastavnici prijavljuju svu djecu koja trebaju preći u srednju školu 
regionalnom školskom nadzoru putem obrasca 4c te daju 
preporuku o tome treba li vaše dijete pohađati 7. razred 
redovne nastave ili razred dobrodošlice u srednjoj školi. 

Najkasnije do 
23.01.2026 

Dobit ćete poziv od škole vašeg djeteta na obavezan 
savjetodavni razgovor. 
Tom prilikom ćete dobiti i preporuku koja vrsta škole se čini 
najprikladnijom za vaše dijete.   

30.01.2026 Od škole ćete dobiti prijavni obrazac 192a za upis u srednju 
školu ako vaše dijete bude preporučeno za 7. razred redovne 
nastave. 
Ukoliko srednja škola treba biti gimnazija, vaše dijete mora 
sudjelovati u procjeni sposobnosti kroz probnu nastavu. Prijavni 
obrazac Schul 197 dobit ćete od škole. 

Do 10.02.2026 Ako razmišljate o upisu u gimnaziju: 
Predaja prijavnog obrasca Schul 197 za probnu nastavu u školi 
koju vaše dijete pohađa.  

20.02.2026 Probna nastava za gimnaziju održava se u srednjoj školi u općini 
škole koju vaše dijete pohađa. 

Od 05.03.2026 Bit ćete obaviješteni o rezultatima probne nastave od škole koju 
vaše dijete pohađa.  

U periodu od 
05.03.-12.03.2026 

Prijava za sve vrste škola u 7.razredu redovne nastave sa 
prijavnim obrascem Schul 192a – predaja u školi prvog željenog 
odabira. 
Na prijavnom obrascu možete navesti koju konkretnu školu vaše 
dijete treba da pohađa (prva željena škola) te još dvije druge 
škole. Ukoliko vaše dijete treba da pohađa gimnaziju, potrebno 
je priložiti potvrdu o uspješnom završetku probne nastave.  
Slobodno se obratite za savjet i podršku! 

Od 10.06.2026 Dobit ćete informaciju o tome u kojoj školi je vaše dijete upisano. 
Moguće je da to neće biti nijedna od prvih željenih škola.  

 


